
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
হিন্দুধর্মের সার্বভৌমিকত 8 to
খ্ৰীষ্টান ব্যতীত অপর সকলকে-বিশেষতঃ হিন্দুকে ঘৃণা করিতে শিক্ষা দেওয়া, যাহাতে তাহারা শৈশবকাল হইতেই খ্ৰীষ্টান মিশনে চাদ দিতে শিখে। -
• সত্যের খাতিরে না হইলেও অন্ততঃ তাহাদের সন্তানগণের নীতির খাতিরেও খ্ৰীষ্টান মিশনরীগণের আর এরূপ ভাবের প্রশ্রয় দেওয়া উচিত নয়। বালকবালিকাগণ যে বড় হইয়া অতি নির্দয় ও নিষ্ঠুর নরনারীতে পরিণত হইবে, তাহাতে আর আশ্চর্য কি ? কোন প্রচারক—যতই অনস্ত নরকের যন্ত্রণা এবং প্রজলিত অগ্নি ও গন্ধকের বর্ণনা করিতে পারেন, গোড়াদিগের মধ্যে তাহার ততই অধিক প্রতিপত্তি হয়। আমার কোন বন্ধুর একটি অল্পবয়স্ক দাসীকে পুনরুখান সম্প্রদায়ের ধর্মপ্রচার শ্রবণের ফলে বাতুলালয়ে পাঠাইতে হইয়াছিল। তাহার পক্ষে জলন্ত গন্ধক ও নরকাগ্নির মাত্রাটি কিছু অতিরিক্ত হইয়াছিল।
আবার মাদ্রাজ হইতে প্রকাশিত, হিন্দুধর্মের বিরুদ্ধে লিখিত গ্রন্থগুলি দেখ । যদি কোন হিন্দু খ্ৰীষ্টধর্মের বিরুদ্ধে এরূপ এক পঙক্তি লেখেন, তাহা হইলে মিশনরীগণ প্রতিহিংসায় বিষোদগার করিতে থাকেন।
স্বদেশবাসিগণ, আমি এই দেশে এক বৎসরের অধিক কাল রহিয়াছি । আমি ইহাদের সমাজের প্রায় সকল অংশই দেখিয়াছি। এখন উভয় দেশের তুলনা করিয়া তোমাদিগকে বলিতেছি, মিশনরীরা পৃথিবীর সর্বত্র বলিয়া বেড়ান, আমরা শয়তান ; প্রকৃতপক্ষে আমরা শয়তান নই, আর র্তাহারাও নিজেদের দেবদূত বলিয়া দারি করেন, তাহারাও দেবদূত নন। মিশনরীগণ হিন্দুবিবাহপ্রণালীর দুর্নীতি, শিশুহত্যা ও অন্যান্য দোষের কথা যত কম বলেন, ততই ভাল। এমন অনেক দেশ থাকিতে পারে, যেখানকার বাস্তব চিত্রের সমক্ষে মিশনরীগণের অঙ্কিত হিন্দুসমাজের সমুদয় কাল্পনিক চিত্র নিম্প্রভ হইয়া যাইবে। কিন্তু বেতনভুকু নিন্দুক হওয়া আমার জীবনের লক্ষ্য নয়। হিন্দুসমাজ সম্পূর্ণ নির্দোষ, এ দাবি আর কেহ করে করুক, আমি কখন করিব না। এই সমাজের যে-সকল ত্রুটি অথবা শত শতাব্দ-ব্যাপী দুবিপাকবশে ইহাতে যে-সকল দোষ জন্মিয়াছে, সে সম্বন্ধে আর কেহই আমি অপেক্ষা বেশী জানে না। বৈদেশিক বন্ধুগণ, যদি তোমরা যথার্থ সহানুভূতির সঙ্গে সাহায্য করিতে আসো, বিনাশ, যদি তোমাদের উদ্বেগু না হয়, তবে তোমাদের উদ্দেশ্য সিদ্ধ হউক, ভগবানের নিকট এই প্রার্থনা ।
কিন্তু যদি এই অবসর পতিত জাতির মস্তকে অনবরত—সময়ে অসময়ে

		 এই পাতা শেষ সম্পাদিত হয়েছে ২১:০১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

